MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 39

L-Erbgħa, 20 ta’ Frar, 2019.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fit-2:43 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Robert Abela; l-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi); l-Onor. Alex Muscat; l-Onor. Chris Said; u l-Onor. Rosianne Cutajar (sostituta tal-Onor. Clayton Bartolo), kienu preżenti.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru. 38 li saret fit-13 ta’ Frar 2019, ġew konfermati.

KORRISPONDENZA

Iċ-Chairman fakkar lill-Kumitat li kien irċeva korrispondenza datata 14 ta’ Frar 2019, mibgħuta mill-Uffiċċju Nazzjonali tal-Verifika fejn fiha l-Awditur Ġenerali elenka t-terms of reference tal-investigazzjoni li se jagħmel rigward it-trasferiment tal-art f’San Ġiljan lil DB Group fis-sit tal-ex ITS wara talba li kienet saritlu mill-Oppożizzjoni fl-2017. Kopja ta’ din il-korrispondenza kienet ġiet iċċirkolata lill-Membri tal-Kumitat. (Dok. 51) 


KONTINWAZZJONI TAD-DISKUSSJONI DWAR IR-RAPPORT TAL-AWDITUR ĠENERALI INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE EXPROPRIATION OF THE PROPERTY AT FEKRUNA BAY, ST PAUL’S BAY” 

Il-Kumitat irriżuma d-diskussjoni mit-13 ta’ Frar 2019.

Fit-2:48 p.m. ġie msejjaħ fil-Kamra s-Sur Peter Mamo, li wara li ngħata l-ġurament, beda jagħti x-xhieda  tiegħu.

Fit-3:35 p.m. is-Sur Mamo spiċċa jagħti x-xhieda tiegħu u ġie mitlub jirtira mill-Kamra tal-Kumitat.

Meta mistoqsi miċ-Chairman, jekk in-naħa tal-Gvern kellhiex aktar xhieda, l-Onor. Robert Abela qal li kien se jibgħat jinforma b’dan lill-iskrivana tal-Kumitat fil-jiem ta’ wara.

Iċ-Chairman ippropona li l-Kumitat jibda jiddiskuti r-Rapport Annwali tal-Uffiċċju Nazzjonali tal-Verifika għas-sena 2017 hekk kif jispiċċa jiddiskuti r-Rapport tal-Awditur Ġenerali dwar l-esproprjazzjoni fil-Bajja ta’ Fekruna, u dan mingħajr ma tiġi disturbata l-alternanza miftehma mill-Kumitat fil-bidu tal-Leġiżlatura.
 
Fit-3:37 p.m. il-Kumitat aġġorna għal data u b’aġenda li kellhom jiġu komunikati aktar tard.

